
I.1 Обем 

Инсталацијата „Пејпар Мил“ ДОО Кочани, поднесува барање за добивање на А 

– интегрирана еколошка Дозвола до Министерството за животна средина и просторно  

планирање кое е подготвено во согласност со законските барања. 

Основна дејност на инсталацијата „Пејпар Мил“ ДОО Кочани е рециклирање на 

хартија и остатоци од хартија, со дневен капацитет на производство од 40 t готов 

производ (три типа на хартија кои ќе се користат во производството на картонски кутии 

во други инсталации). 

Главни суровини се отпадна хартија, електрична енергија, технолошка вода и 

природен гас за котелот кој ќе го снабдува процесот со пареа.  

Имајќи во предвид дека инсталацијата претставува рестартирање на веќе 

постојна фабрика за хартија (стопирана со работа во август 2011 година), дел од 

технолошката линија за добивање на хартија која порано била во употреба, нема да 

биде во функција и инвеститорот не планира да ги користи во технолошкиот процес.  

Опремата и делот од технолошката линија и дел од објектите на инсталацијата 

се надвор од употреба и тие исто така не се дел од ова Барање. 

Изјава од инвеститорот со која потврдува дека дел од опремата и објектите 

нема да бидат во функција за време на работењето на инсталацијата се дадени во 

Прилог I.5. 

Сите други објекти и опремата вклучена во технолошкиот процес, се земени во 

предвид при анализа на главните суровини, хемикалии, создавањето на отпад, 

потенцијалните емисии во воздух, вода, почва при подготовка на ова Барање. 

Сите аспекти од работењето на инсталацијата, се опфатени во Додатоци 

(Додаток 1 до 14) кои во себе ги содржат и соодветните скици, технолошки шеми, 

скици на цевководи и пренос на медиуми и флуиди и слично. 

I.2 Вовед 

„Пејпар Мил“ ДОО Кочани е компанија сместена во просториите на 

поранешната инсталација за производство на хартија „Хартија КО“ со основна дејност 

рециклирање на хартија и остатоци од хартија. Во 2016 година сопственоста врз 

инсталацијата ја презема „Пејпар Мил“ и започнува со подготвителни активности за 

рестартирање на инсталацијата. Тековна состојба на Друштво за рециклирање на 

хартија и остатоци од хартија “Пејпар Мил” ДОО Кочани е дадена во Прилог I.1, а 

имотниот лист е даден во Прилог I.2.   

Инсталацијата се наоѓа во источниот дел на Република Македонија во градот 

Кочани, на улица „Тодосија Паунов“ бр. 36, во просториите на поранешната фабрика 

за производство на хартија и картон „Хартија КО“ Кочани, поточно на крајниот 

југоисточен дел на градот Кочани на надморска височина од 347 м.н.в. Мапа на 

локацијата на инсталацијата „Пејпар Мил“ ДОО Кочани е прикажана во Прилог I.3.  а 

границите на локацијата на инсталацијата е дадена во Прилог I.4. Вкупната површина 

на инсталацијата изнесува 11.287 m2. 

Проектираниот капацитет на инсталацијата е 40 t/ден или годишно 

производство од 14.000 t/готов производ. Во компанијата работат вкупно 59 лица. 

Инсталацијата ќе работи во 4 смени со 330 работни денови годишно.  

Објектите на инсталацијата „Пејпар Мил“ на оваа локација постојат повеќе од 

40 години. Населените места и објектите за домување се оддалечени околу 500 метри 

од локацијата на инсталацијата. Инсталацијата е поврзана на градската водоводна, 

канализациска и електро - дистрибутивна мрежа. 

За да може да започне со работа операторот подготви и достави Елаборат за 

заштита на животната средина за рестартирање на Инсталацијата за рециклирање на 

хартија и остатоци од хартија „Пејпар Мил“ ДОО Кочани и истиот го достави до 

Министерството за животна средина и просторно планирање со бр.0049-16 во 

декември 2016 година. Добиено е решение за одобрување на Елаборатот за заштита 

на животната средина за спроведување на проектот за рестартирање на фабрика за 

рециклирање на хартија и остатоци од хартија во Кочани, со бр УП1-11/4-882/2016 

издадено од МЖСПП на 30.1.2017 година (дадено во Прилог I.6). 

Инфраструктурно, инсталацијата е составена од повеќе објекти: портирница, 

управна зграда, гардероби, лабораторија, магацин за суровини, магацин за готов 

производ, погон за доработка, погон за производство на хартија, подготовка на маса, 

котлара, платформа за времено складирање на природен гас. 

Додаток кон Прилог I 

Прилог I.1. Тековна состојба на Друштво за рециклирање на хартија и остатоци 

од хартија “Пејпар Мил” ДОО Кочани 

Прилог I.2. Имотен лист  

Прилог I.3. Мапа на локацијата на инсталацијата „Пејпар Мил“ ДОО Кочани 

  

Инсталација 
„Пејпар Мил“ Доо 
Кочани 

Прилог I.4. Граници на локацијата на инсталацијата „Пејпар Мил“ ДОО Кочани 

Прилог I.5. Изјава за објекти и опремата која е надвор од употреба во 

инсталацијата “Пејпар Мил” ДОО Кочани 

Прилог I.6. Решение за одобрување на Елаборатот за заштита на животната 

средина за спроведување на проект за рестартирање на фабрика за 

рециклирање на хартија и остатоци од хартија „Пејпар Мил“ Доо 

Кочани 

